
KJAK

Opio braev til logtingid og landsstyri

Demokratiska undirskotid i Fproyum hevur vist seg at vera stért og vaksandi.
Fjglmidlarnir hava avdukad brot a allar fyrisitingarreglur, men eingin i landsstyrinum tekur dbyrgd, og

samgongumeirlutin ger einki vid malid. Hetta er 6haldbcert, og vit mugu @ll taka tgk, félkareedinum at frama.
Tingfolk, serliga i samgonguni mugu alment siga sina hugsan um hesar spurningar.

Kjartan Hoydal
kjartanhoy@gmail.com

Vanliga havi eg ta fatan, at
politisk ordaskifti ikki skulu
vera um persénar, men
um politisk mal. Malini og
yvirskipadu karmarnir um
skilagott politiskt arbeidi,
sum mida iméti at loysa
grundleggjandi trupulleik-
ar i samfelagnum, dygg
fyrisiting og virding fyri
demokratiskum reglum og
reettartrygd hava tydning.
Partapolitisk atlit og roynd-
irnar hja einstaklingum at
verda afturvaldir hava minni
adhuga.

Tad kunnu té vera tidir,
har tad ikki ber til at halda
hesa meginreglu. Jast nu
eru vit i tilikari tid. Fyri-
sitingarliga 6skilid og rumbl-
id, sum hevur valdag, sidani
niverandi samgonga tok vid,
krevur skarpari lut enn félka-
ligar greiningar av malum.

Eftir kreppuna i nitiaru-
num lerdu fgroyingar, hin
harda vegin, hvussu langt eitt
samfelag kann fara av leid,
um einki vigar iméti maktini.
Vantandi javnvag og eftirlit
vid fgroysku politisku skip-
anini var til almiklan skada
fyri samfelagid og folkid i
Fgroyum.

Soleidis nytist

ikki at vera

I négvum londum eru skip-
anir, sum royna at talma
valdid hja einum politiskum
stovni. Onkustadni tvey ting
ella hds, sum baedi skulu
samtykkja 16gir. Eisini dém-
stélar, sum kunnu taka upp
légaruppskot og politiskar
avgerdir, um tey strida moti
stjérnarskipanini ella vanlig-
um légarsidi og reetti. Eisini
er noégvastadni meguleikin
at leggja mal ut til félkaat-
kvgdu.

Einki av hesum finst i
Fgroyum enn, men i upp-
skotinum til nyggja stjérnar-
skipan, sum lggtingid hevur

ligid & na i négv ar, eru
skipanir og mgguleikar at
faa betri eftirlit vid politisku
skipanini og mgguleikar at
tryggja minnilutum reettar-
trygd. Legtingid hevur ligid
& hesum mali i négv ar.

Vit vunnu valid, so

ni rada vit - tit taptu,
so haldia tit kjaft!
Hetta vard hugburdurin i
nyggju ABDH-samgonguni
eftir valid i november 2011.
Hetta vard sagt av leidandi
politikarum, og hetta hev-
ur verid arbeidslagid i fleiri,
skjotum og skitnum politisk-
um avgerdum, sum eru settar
i verk uttan virding fyri
greiniligari lysing av malum
og veruligum hoyringum.
Hetta er prégv um stéra
demokratiska undirskotid og
vantandi demokratiska med-
vitid hja teimum radandi.

Ein yvirlysing fra nordur-
landa yrkisfelpgunum fyri
starvsfélk hja ti almenna
lysir gongdina. Gongdin er
ikki serstgk fyri Fgroyar, men
saest 1 hinum Nordurlond-
unum og i riku londunum
yvirhgvur. I yvirlysingini
verdur stgdan i Fgroyum lyst
soleidis:

‘I  Fgroyum hava vit
merkt fleiri dlvarsamar
broytingar seinastu tidina.
Ogvuslig skattabroyting
vid at undanskatta og seta
i gildi felagsskatt for fram
i brédum skundi og uttan
stundir og vilja til greiningar
og uttan atlit til tey hgrdu
moétmeelini. Flatskatturin og
minkada skattainnkrevjingin
bera i scer eitt skeivt byti og
gera veelferdarsamfelagid og
almenna geiran veikari......
N uppliva vit beinleidis
avtgku av tydningarmiklum
eftirlitsstovni og demokrat-
iskar spcelireglur verda litils-
virdar”

Eitt annad dgmi um,
hvussu farid verdur fram,
er légin um broyting i lpg-
tingslog nr. 13. fra 21. mai 1954
um byarskipanir og byggi-
samtyktir, har vanlig reettar-
trygd kann verda sett til
viks, um privat felgg eru nég
stér og forvinna so négvan
pening, at tad ikki verdur
hildid at vera mgguligt at
vidgera teirra vidurskifti
eftir godum fyrisitingarsidi.
Ahugamalini hja ¢drum,
sum ikki eiga so négvan pen-
ing, mugu ta vikja. Hendan

undirbrotligheitin hja sam-
gonguni fyri serdhugamalum
er tess meira laturlig, ti hetta
vard gjogrt fyri at loysa ein
trupulleika, sum partarnir i
malinum leettliga kundi loyst
sjalvir.

Verandi styris-
skipanarlog verdur
ikki hildin — skil er

ikki & landsstyris- og
lagtingsarbeidinum
Styrisskipanarlégin fra
1996 royndi at faa i lag javn-
vag millum léggevandi
og Utinnandi valdid. Eftir
gomlu styrisskipanarlégini
fra 1948 var eingin greidur
skilnadur millum hesi baedi
vald. Umsitingarligar av-
gerdir voru i stérum tali
tiknar i lpgtingsnevndum,
og abyrgdin hja landsstyris-
monnum var kollegial, altso
i felag. Sostatt var ringt at
abyrgda einstpkum lands-
styris- ella lggtingsfélki fyri
politiskar avgerdir.

Men, sum tidin er lidin, er
lpgtingid dottid aftur 4 gamla
skeiva lagid, og tad sama er
hent i landsstyrinum.

Greflig dgmi um, at styris-
skipanarlégin ikki verdur
vird, eru figgjarlégarvid-
gerdir, har figgjarnevndin
ikki virdir hinar lggtings-
nevndirnar og heldur ikki

politisku  dbyrgdina hja
landsstyrismanninum i figgj-
armalum. Figgjarnevndin

broytir ofta sjalv i figgjar-
l6gini. Tad reetta er sjalvandi,
at figgjarnevndin sendir
figgjarlégina aftur til lands-
styrid vid kravi um, at at
broytingar verda framdar a
ymiskum postum.

Eitt nyggjari og sera
grefligt dgmi var “makrel-
bélkurin’, har lggmadur, for-
madurin i figgjarnevndini
og floksformenn véru bein-
leidis innblandadir i fyrisit-
ingarligar avgerdir & fiski-
vinnugkinum.

Légir, sum veruliga broyta
sosialu kontraktina (flat-
skattur, skatting av eftir-
Ignarinngjgldum, krav um
inngjald til eftirlgnir, men
ikki restin av eftirlgnar-
reforminum) eru skrumblad
igisggnum uttan neydugu
hoyringarnar og politisku
vidgerdina. Eftirlitsstovnar
og adalrad eru tikin av vid
umberingini “rationalisering”,
og hetta moéti allari fakligari
radgeving.

Asetingin um, at lggmad-
ur ikki skal umsita malsgki
(hvgr skal td hava eftirlit
vid honum?) verdur reglu-
liga brotin. Eftirlitid hja
lpgmanni vid, at hvert ein-
stakt landsstyrisfélk situr
fyri sinum malsgki 4 16gligan
og fullgédan hatt, er tilvildar-
ligt og 6skipad.

Kanska mest rsedandi
var avgerdin i 2010 at avtaka
tvingada loégareftirlitid i
Tinganesi.

Tad, sum er neydugt at
gera fyri sum skjétast at
stedga spilluni, sum er komin
i hja landsins myndugleikum,
er at samtykkja stjornar-
skipanaruppskotid skjotast
gjorligt. Hetta fer i minsta
lagi at gera tad mgguligt at
krevja eitt mal til félkaat-
kvgdu, baedi i lpgtinginum
og helst eisini vid at savna
undirskriftir millum velj-
ararnar. Eisini eiga mann-
agongdir at verda skipadir
fyri at leggja baedi logar-
uppskot og tydandi um-
sitingarligar avgerdir fyri
serligan reett.  Lggtingid
hevur bglt 4 hesum mali nti 1
noégv ar. Malid ma takast fra
Ipgtinginum og Ut millum
folk til vidgera.

Sterkar fakligar reddir
Greinar i blpdunum og vid-
merkingar & fundum hja
Kristinu Samuelsen, lgg-
frgdingi, Hallberu West,
stjornmalafrgdingi og Bard-
ur Larsen, lpgfrpdingi, sam-
rgdur vid Halgir Winther
Poulsen, advokati, i KVF, ein
“masterclass” i fyrisitingar-
reetti hja Kéara 4 Régvi, dokt-
ara i lggfredi i sendingini
hja KVF “Radarin’, hava
greitt vist &, at allar fyri-
sitingarreglur eru settar til
viks i tunnilsmalinum og ikki
bara har.

Samstundis verdur tad
greitt, at midfyrisitingin
ikki er fgr fyri at standa
iméti landsstyrisfélki, id eru
so altra eftir at faa politisk
mal igjggnum, at tey seta
til viks alment innlit og
fyrisitingarreglur. Malsvid-
gerdin av légaruppskotum
er tilvildarlig og stendur ikki
mat vid tad vit mugu krevja
i einum natimans félka-
reedi. Avleidingar av légar-
uppskotum eru vanliga alt ov
illa lystar og lpgtingid tekur
ti avgerdir uttan hava fullan
kunnleika um malini.

Dimmaleetting hevur i
fleiri oddagreinum seinast i
august og fyrst i september
vist & at midfyrisitingin
svikur sinar skyldur i malum
av hesum slag. (* Teer sterku
fakligu rgddirnar eru saman-
fatadar nidanfyri).

Tingfolk og lands-
styrisfolk mugu svara
Nu er tid at tala at teimum
félkavaldu og teimum ilands-
styrinum, sum lata hetta um
seg ganga.

Vit mugu krevja, at lim-
irnir i formansskapurin i
lpgtinginum, allir lggtings-
limir i samgonguna og lands-
styrisfélki siga sina hugsan
um félkaraedid og um hvi teer
reglur, teir sjalvir hava sam-
tykt sum karmar um polit-
iska livid, ikki vera hildnar.

Tey eru:

Jogvan a Lakjuni, Alfred
Olsen, Gerhard Lognberg og
Pall 4 Reynatigvu.

Helgi Abrahamsen, Edva
Jacobsen, Eivin Jacobsen,
Reimund Langgaard, Jéna
Mariusardéttir Mortensen,
Bardur 4 Steig Nielsen, Résa
Samuelsen, Bill Justinussen,
Jenis av Rana, Bjarni Djur-
holm, Elsebeth Mercedis
Gunnleygsdéttur, Rodmund-
ur Nielsen, Brandur Sandoy,
Hanus Samré, Joen Magnus
Rasmussen, Jakup Mikkel-
sen, Janus Rein, Kari Hgj-
gaard

Kaj Leo Holm Johannesen,
Johan Dahl, Karsten Hansen,
Bjgrn Kalsg, Jergen Niclasen,
Jacob Vestergaard, Annika
Olsen,

*Fylgiskjal til
opid breev

Sterku fakligu
reddirnar

Bardur Larsen,
logfrodingur.

Bardur Larsen, lggfrgdingur,
hevur arbeitt négv vid,
hvussu grundlégir ella stjérn-
arskipanir verda broyttar.
Hann visir 4, at spurningurin
er fakliga torfgrur og hartil
litid fakliga greinadur. Hann
sigur i grein i blgdunum, at
héast hetta, so:

“.... er stér undirtgka
fyri, at i minsta lagi try
element mugu vera i einum
grundleggjandi skjali, skal
hetta kunna metast sum

grundldg ella stjérnarskipan.

Reglur mugu nevniliga sum

tad minsta vera um:

1) styrisskipan,

2) borgarans reettindi og

3) einlysing av grund-
leggjandi virdum, id
folkid tekur undir vid”

Av hesum trimum pgrt-
um hevur fgroyska styris-
skipanarlégin einki um borg-
arans reettindi og einki um
grundleggjandi virdi. Danska
grundlégin er folkaraediliga
ivingarsom, - t6 hevur hon
eina reettindadeild, men
sigur Bardur:

...mannareettindini i
rikisgrundlégini eru fatgk
og 6fullfiggjad i mun til ta
verju, sum einstaklingurin
feer i mongum modernadum
grundlégum og manna-
reettindaskjglum. Tey taka
hartil ikki atlit til serferoysk
vidurskifti”

“Stjérnarskipanaruppskotid
hevur hinvegin gll elementini
1) - 3), og cetlanin var, at hon
skuldi vera veel folkarcediliga
kjplfest vid endaligari sam-
tykt d folkaatkvgdu. Ivi kann
ti ikki

Kristina Samuelsen,
logfrodingur

Hevdi nti véna, at onkur fér
at spyrja lggmansstjéran,
hvat hon helt, at man kann
gera fyri at sleppa undan hesi
6nggd vid arbeidslagnum hja
landsstyrinum eina adru ferd.
Ta tad framvegis ikki tykist
finnast adrar loysnir, enn at
ofta ein landsstyrismann,
havi eg hug at koma vid
ngkrum hugskotum!

Kennir nakar nakran
embeetismann, sum er komin
styrktur fram @ sini starvsleid
vid at gera vart vid seg, imoti
politiskum cetlanum? Hvussu
leingi kunnu vit veenta, at
embeetisfolk vilja standa
fram sum embeetisfélkini d
Gjaldstovuni og Landsverk
nu hava gjgrt?

Er nakar, sum kann
tryggja, at tad kann loysa
seg hjé embcetisfélkum at
gera vart vid seg og geva
politisku skipanini eitt fak-
ligt métspeel? Ella i gllum
ferum, at tad ikki feer neil-
igar avleidingar fyri vidkom-
andi?

Hava vit ikki lggmans-
stjérar og adalstjérar, sum
kunnu geva hesum embcetis-



